
ཤིན་ཧྭ་གསར་འགྱུར་ཁང་པེ་ཅིང་ནས་་་་
ཟླ་4ཚེས་29ཉིན་གློག་འཕྲིན་འབྱོར་གསལ།
ཚེས་29ཉིན། གསར་འགོད་པར་རྒྱལ་ཁབ་ཁྲལ་
དོན་སྤྱི་ཁྱབ་ཅུས་ནས་ཤེས་རྟོགས་བྱུང་བར།
འདི་ལོའི་དུས་ཚིགས་དང་པོར་རྒྱལ་ཡོངས་སུ་་་་་་་
རིམ་རྩིས་བྱས་ན་ཁྲལ་རིན་སྒོར་དུང་ཕྱུར་7428
ཙམ་ཆག་ཡང་བཏང་བ་རེད།

ཚེས་29ཉིན་རྒྱལ་ཁབ་ཁྲལ་དོན་སྤྱི་ཁྱབ་་་་་་་
ཅུས་ཡོང་འབབ་འཆར་འགོད་རྩིས་བཤེར་སིའི་་་་
སི་ཀྲང་ཚའེ་ཙེ་ལི་ཡིས་རྒྱལ་ཁབ་ཁྲལ་དོན་སྤྱི་་་་་་་་
ཁྱབ་ཅུས་ཀྱི་2020ལོའི་དུས་ཚིགས་དང་པོའི་་་་་་
གསར་འགྱུར་ཡོངས་བསྒྲགས་ཚོགས་འདུའི་ཐོག
ཉེ་དུས་འདི་ལོའི་དུས་ཚིགས་ཐོག་མའི་དཔྱ་ཁྲལ་་
འཇལ་ཚད་སྙན་སེང་ཞུ་བའི་དུས་ཚིགས་མཇུག་་་
འགྲིལ་ཙམ་རེད། ཁྲལ་དོན་སྡེ་ཚན་གྱིས་ཁྲལ་་་་་་་
རིན་གཉིས་གཅོག་བསྡོམས་རྩིས་དང་རྩིས་་་་་་་་་་་་
བཤེར་གྱི་ལས་དོན་དུས་ཐོག་ཏུ་ལེགས་གྲུབ་བྱུང་་
ཡོད། བསྡོམས་རྩིས་བྱས་པར་གཞིགས་ན། འདི་་་
ལོའི་དུས་ཚིགས་དང་པོར་རྒྱལ་ཡོངས་སུ་རིམ་་་་་་་
རྩིས་བྱས་ན། ཁྲལ་རིན་སྒོར་དུང་ཕྱུར་7428
ཆག་ཡང་བཏང་ཡོད། གཙོ་བོ་གཤམ་གསལ་གྱི་་་
ཁག་གཉིས་ལས་གྲུབ་པ་སྟེ། གཅིག་ནི་2020
ལོར་རིམས་ནད་སྔོན་འགོག་ཚོད་འཛིན་དང་་་་་་་་
དཔལ་འབྱོར་དང་སྤྱི་ཚོགས་འཕེལ་རྒྱས་ལ་རྒྱབ་་་
སྐྱོར་བྱེད་པའི་ཁྲལ་གྲོན་གྱི་གཟིགས་སྐྱོང་སྲིད་་་་་་་
ཇུས་གསར་པ་བཏོན་ནས་ཁྲལ་རིན་གཉིས་ཀ་་་་་་་
སྒོར་དུང་ཕྱུར་3182བཅག་པ་དང་། གཉིས་ནི་་
2019ལོའི་གཞི་ཁྱོན་ཆེ་བའི་ཁྲལ་རིན་གཉིས་་་་་་
གཅོག་གི་སྲིད་ཇུས་དེ་2020ལོར་མུ་མཐུད་ལག་་
ལེན་བསྟར་ནས་ཁྲལ་རིན་གཉིས་ཀ་སྒོར་དུང་་་་་་་
ཕྱུར་4246བཅག་པ་རེད་ཅེས་བཤད།

“ཉེ་ཆར། རྒྱལ་ཁབ་ཀྱིས་ད་དུང་རླངས་་་་་་

འཁོར་གྱི་འཛད་སྤྱོད་བྱེད་རྒྱ་ཆེ་རུ་གཏོང་བ་་་་་་་་་
དང་། ཀུན་ཕན་དངུལ་རྩ་དང་ནུབ་བརྒྱུད་ཐོན་་
འབྱེད་ཆེན་པོའི་གཟིགས་སྐྱོང་སོགས་ཀྱི་ཁྲལ་་་་་་་་
བསྡུའི་སྲིད་ཇུས་མུ་མཐུད་ལག་ལེན་བསྟར་ནས་་་
བྱ་ཐབས་སྣ་མང་སྤྱད་དེ། ཁྲོམ་རའི་བྱེད་པོ་སྣ་་་་་
ཚོགས་དང་ལྷག་དོན་དུ་ཁེ་ལས་འབྲིང་གྲས་དང་་
ཕྲན་ཚེགས་ཁེ་ལས་དཀའ་ངལ་ལས་སྒྲོལ་རོགས་་་
བྱས་པ་རེད”ཅེས་ཚའེ་ཙེ་ལིས་བཤད་པ་རེད།

ཚའེ་ཙེ་ལིས་ཏོག་གསར་གློ་ཚད་རིམས་ནད་
ཐོན་པ་ནས་བཟུང་། ཏང་ཀྲུང་དབྱང་དང་རྒྱལ་་
སྲིད་སྤྱི་ཁྱབ་ཁང་གིས་སྔ་རྗེས་སུ་ཁྲལ་གྲོན་་་་་་་་་་་་་
གཟིགས་སྐྱོང་སྲིད་ཇུས་མང་པོ་སྔ་རྗེས་སུ་བཀོད་་
སྒྲིག་བྱས་ནས་བཏོན་པ་དང་རིམས་ནད་སྔོན་་་་་་་
འགོག་དང་ཚོད་འཛིན་གྱི་ལས་དོན་ལ་རྒྱབ་སྐྱོར་་
དང་། ཁེ་ལས་ཀྱི་སྤྱི་ཚོགས་འགན་སྲུང་དངུལ་གྱི་
ཁུར་པོ་ཡང་དུ་གཏོང་བ། ཕྲན་ཚེགས་ཁེ་ལས་་་་་་
དང་སྒེར་གཉེར་ཚོང་དུད་ལ་རྒྱབ་སྐྱོར། ཕྱི་་་་་་་་་་
ཕྱོགས་ཚོང་དོན་བརྟན་པོ་དང་ནང་མཁོ་རྒྱ་ཆེར་་
གཏོང་བ་བཅས་ལ་དམིགས་ཡོད་ཅེས་བཤད་པ་་་
རེད།

ངོ་སྤྲོད་བྱས་པར་གཞིགས་ན། གོང་གསལ་་
གྱི་ཁྲལ་རིན་གཉིས་གཅོག་སྲིད་ཇུས་ཐོག་ནས་་་་་་་
དཔྱ་ཁྲལ་ཆག་ཡང་བཏང་བ་དང་རིམས་ནད་་་་་་་
རྐྱེན་གྱིས་ཁྲལ་གཞི་ཉུང་དུ་བཏང་བ་སོགས་ཀྱི་རྒྱུ་
རྐྱེན་དབང་གིས་འདི་ལོའི་དུས་ཚིགས་དང་པོར་་་
རྒྱལ་ཡོངས་ཁྲལ་དོན་སྡེ་ཚན་གྱིས་སྒྲིག་འཛུགས་་་
བྱས་པའི་ཁྲལ་བསྡུའི་ཡོང་འབབ་སྒོར་དུང་ཕྱུར་་་
34826(ཕྱིར་གཏོང་གི་དཔྱ་ཁྲལ་བཅག་ཟིན་པ)
ཟིན་པ་དེ་དུས་མཚུངས་ལས་16.4%ཆག་ཡོད་་་
པ་རེད།

(རིག་རྡོར་གྱིས་བསྒྱུར། སྒྲོན་ལགས་ཀྱིས་་་་་
ཞུས)

འདི་ག་ཚགས་པར་ཁང་དུ་ཧོ་ཧྥེ་ནས་ཟླ་4ཚེས་29
ཉིན་གློག་འཕྲིན་འབྱོར་གསལ། ཚེས་29ཉིན། ཨན་ཧུའེ་་
ཞིང་ཆེན་མི་དམངས་སྲིད་གཞུང་གིས་ཤའོ་རྫོང་སོགས་་་་་་་་
རྫོང（ཆུས）9དབུལ་སྒྲོལ་ཐུབ་པའི་སྤྱི་བསྒྲགས་ཡོངས་་་་་་་་་་་་
བསྒྲགས་བྱས་པ་རེད། དེ་ནས་བཟུང་ཨན་ཧུའེ་ཞིང་ཆེན་་་
གྱི་རྫོང་དབུལ་པོ་31ཚང་མ་དབུལ་ཞྭ་ཕུད་ཐུབ་པ་རེད།

ཀྲུང་དབྱང་དང་ཨན་ཧུའེ་ཞིང་ཆེན་གྱི་འབྲེལ་ཡོད་སྲིད་
ཇུས་ཀྱིས་གཏན་འབེབས་བྱས་པའི་རྫོང་དབུལ་པོ་དབུལ་་་་་་་
སྒྲོལ་བྱུང་བའི་གོ་རིམ་གཞིར་བཟུང་། ཤའོ་རྫོང་དང་ལིན་་་་་
ཆོན་རྫོང་སོགས་རྫོང（ཆུས）9རྫོང་རིམ་པའི་རེ་ཞུ་དང་།
གྲོང་ཁྱེར་རིམ་པའི་ཐོག་མའི་ཞིབ་དཔྱད། ཞིང་ཆེན་རིམ་་་་་་
པའི་ཞིབ་བཤེར（ཕྱོགས་གསུམ་པའི་ཆེད་དོན་ཚོད་སྐོར་ཚུད་
པ）དང་སྤྱི་བསྒྲགས་སོགས་ཀྱི་བརྒྱུད་རིམ་བརྒྱུད། རྫོང་་་་་་་་་
དབུལ་པོ་ལས་སྒྲོལ་བའི་རྒྱལ་ཁབ་ཀྱི་གཏན་འབེབས་ཚད་་་་་་
གཞི་དང་མཐུན་ཡོད་པ་རེད། ཞིབ་འཇུག་བྱས་པ་བརྒྱུད།
ཤའོ་རྫོང་སོགས་རྫོང（ཆུས）9ལ་དབུལ་པོ་ལས་སྒྲོལ་བའི་་་་་་

ཆོག་མཆན་སྤྲད་པ་རེད།
ཨན་ཧུའེ་ནི་དབུལ་སྒྲོལ་འགག་སྒྲོལ་གྱི་ལས་འགན་ཅུང་

ལྕི་བའི་ཞིང་ཆེན་ཞིག་ཡིན་ཞིང་། ཞིང་ཆེན་ཁོངས་གཏོགས་་
ཀྱི་གྲོང་ཁྱེར་16དང་རྫོང（གྲོང་ཁྱེར་དང་ཆུས）70དང་་་་་་་་་
འབྲེལ་བ་ཡོད་པའི་ཁྲོད། རྒྱལ་ཁབ་རིམ་པའི་རྫོང་དབུལ་པོ་་
20དང་ཞིང་ཆེན་རིམ་པའི་རྫོང་དབུལ་པོ་11ཡོད། 2014
ལོར་ཡིག་ཚགས་དང་གཱ་བཟོས་ནས་གྲོང་ཚོ་དབུལ་པོ་3000
དབྱེ་འབྱེད་བྱས་པ་རེད། བསྡོམས་རྩིས་བརྒྱབ་པར་་་་་་་་་་་་་་
གཞིགས་ན། ཨན་ཧུའེ་ཞིང་ཆེན་གྱི་མི་འབོར་དབུལ་པོ་་་་་་་་་་
2014ལོར་ཡིག་ཚགས་དང་གཱ་བཟོ་སྐབས་ཀྱི་མི་ཁྲི་484
ནས་2019ལོའི་ལོ་མཇུག་གི་མི་ཁྲི་8.7བར་ཆག་པ་དང་།
དབུལ་པོ་ཐོན་ཚད་ཡིག་ཚགས་དང་གཱ་བཟོ་སྐབས་ཀྱི་9.1%
ནས་2019ལོའི་ལོ་མཇུག་གི་0.16%བར་ཆག་ནས་ལོ་རེར་
ཆ་སྙོམས་བརྒྱ་ཆའི་གྲངས་1.49ཆག་ཡོད།

སླད་ཕྱིན་ཨན་ཧུའེ་ཡིས་མུ་མཐུད་ཏཱ་པེ་ཧྲན་སོགས་་་་་་་་
གསར་བརྗེའི་རྟེན་གཞིའི་ཁུལ་རྙིང་པར་དམིགས་ཏེ། ཨན་་་་

ཧུའེ་ཡི་བྱང་རྒྱུད་ས་ཁུལ་དང་ཧོའེ་ཧོ་གཙང་པོ་རྒྱུག་ཁུལ་གྱི་་་
དབུལ་སྒྲོལ་འགག་སྒྲོལ་ལ་སྤྱི་འདོམས་སྐུལ་འདེད་བཏང་་་་་་་
ནས་ཤིན་ཏུ་དབུལ་བའི་གནད་དོན་མཐའ་གཅིག་ཏུ་ཐག་་་་་་
གཅོད་བྱ་རྒྱུ་དང་། གཙོ་གནད་ལྟ་སྐུལ་མཛུབ་ཁྲིད་བྱ་ཡུལ་་་་
རྫོང་7དང་གྲོང་ཚོ་12ལ་མུ་མཐུད་དམིགས་ཏེ། གནད་སྨིན་
མཛུབ་ཁྲིད་དང་། རིགས་དབྱེ་ཇུས་བསྟར། རིམ་པས་ལྟ་་་་་་
སྐུལ་མཛུབ་ཁྲིད་བཅས་བྱས་ནས་དུས་བཀག་ལྟར་དབུལ་་་་་་་
སྒྲོལ་འགག་སྒྲོལ་གྱི་དམག་འཐབ་ལ་རྒྱལ་ཁ་ལེན་རྒྱུ། ལྷག་་་་་
མའི་མི་འབོར་དབུལ་པོ་ཁྲི་8.7ལ་མུ་མཐུད་དམིགས་ཏེ།

“དུད་ཚང་གཅིག་ལ་ཇུས་གཞི་གཅིག་དང་མི་གཅིག་ལ་བྱེད་་
ཐབས་གཅིག”ལག་ལེན་བསྟར་ཏེ། རོགས་སྐྱོར་བྱེད་ཐབས་་
གནད་སྨིན་དོན་འཁྱོལ་བྱས་ནས་དབུལ་པོ་ཉུང་གཏོང་གི་་་་་་
ལས་འགན་དུས་བཀག་ལྟར་ལེགས་གྲུབ་ཡོང་བའི་འགན་་་་་་་
ལེན་བྱ་རྒྱུ་རེད།

（སྐལ་མཆོག་གིས་བསྒྱུར། པ་སངས་ཀྱིས་ཞུས）

ནང་སོག་རང་སྐྱོང་་་་་་་་་་
ལྗོངས་ཤིས་ཨན་མོང་ཁོར་་་་་་་
ཆིན་ཡིའུ་དབྱི་ཆན་ཆི་སློབ་་་་་་
འབྲིང་དང་པོ་ནི་མི་རིགས་་་་་་
སློབ་གྲྭ་ཞིག་ཡིན། ཉེ་ཆར་་་་་་
སློབ་འགོ་ཚུགས་ཏེ་སློབ་ཚན་་
སླར་གསོ་བྱས་པ་དང་བསྟུན་་
ནས། སློབ་གྲྭའི་ནང་གི་ཁྱད་་
ཆོས་ལྡན་པའི་མི་རིགས་རིག་་
གནས་ཀྱི་སློབ་ཚན་ཡང་སྔ་་་་་་
ཕྱིར་སླར་གསོ་བྱས་ཡོད།

འདི་ནི་ཟླ་4ཚེས་29ཉིན་
ཁོར་ཆིན་ཡིའུ་དབྱི་ཆན་ཆི་་་་་་
སློབ་འབྲིང་དང་པོའི་སློབ་མ་་
ཚོས་ལུས་རྩལ་ཐང་དུ་སོག་་་་་་
པོའི་མིག་མངས་རྩེ་བཞིན་པ།

དུས་ཚིགས་དང་པོར་རྒྱལ་ཡོངས་སུ་རིམ་རྩིས་
བྱས་ན་ཁྲལ་རིན་སྒོར་དུང་ཕྱུར་7428

ཙམ་ཆག་ཡང་བཏང་བ།

ཨནཨན་་ཧུའེཧུའེ་་ཡིཡི་་རྫོངརྫོང་་དབུལདབུལ་་པོཔོ་་3131ཚངཚང་་མམ་་དབུལདབུལ་་ཞྭཞྭ་་ཕུདཕུད་་པཔ།།
ཞིང་ཆེན་ཡོངས་སུ་དབུལ་པོ་ཐོན་ཚད་9.1%ནས་0.16%བར་ཆག་པ།

ནང་སོག་གི་མི་རིཌ་
ཀྱི་རིག་གནས་
སློབ་ཚན།

ཅང་ཤིས་ཐའེ་ཧོར་པད་ཁ་བརྔ་བའི་ལས་ལ་བྲེལ།
ཉེ་ཆར། ཅང་ཤིས་ཞིང་ཆེན་ཐའེ་ཧོ་རྫོང་གིས་འདེབས་འཛུགས་བྱས་པའི་མུའུ་ཁྲི་10ལྷག་ཙམ་ཟིན་པའི་་

པད་ཁ་སྔ་རྗེས་སུ་སྨིན་འགོ་ཚུགས་པ་དང་། ཞིང་པ་ཚོས་དུས་ཚོད་དམ་འཛིན་བྱས་ནས་པད་ཁ་བརྔ་བསྡུ་བྱེད་
ཀྱི་ཡོད།

འདི་ནི་ཅང་ཤིས་ཞིང་ཆེན་ཅི་ཨན་གྲོང་ཁྱེར་ཐའེ་ཧོ་རྫོང་ཧྲ་ཚུན་གྲོང་རྡལ་གྱི་ཐོན་འབབ་མང་བའི་པད་་་་་
ཁ་འདེབས་འཛུགས་རྟེན་གཞིར་ཞིང་པས་ཞིང་འཕྲུལ་བཏང་ནས་པད་ཁ་བརྔ་བསྡུ་བྱེད་བཞིན་པ།

འདི་ག་ཚགས་པར་ཁང་དུ་པེ་ཅིང་ནས་ཟླ་4ཚེས་་་་་
29ཉིན་གློག་འཕྲིན་འབྱོར་གསལ།“ལྔ་གཅིག”གུང་་་་་་་་་
གསེང་འཆར་ལ་ཉེ་བའི་སྐབས་འདིར། རྒྱལ་སྲིད་སྤྱི་ཁྱབ་་་་་་
ཁང་བདེ་འཇགས་ཐོན་སྐྱེད་ཨུ་ལྷན་གཞུང་དོན་ཁང་དང་་་་་་
འཕྲལ་སྡོམ་དོ་དམ་པུས་ཉིན་ཤས་གོང་མཉམ་དུ་བརྡ་ཐོ་་་་་་་་་
བཀྲམ་ནས། གུང་གསེང་རིང་གི་བདེ་འཇགས་འགོག་ཟོན་་་་
ལས་དོན་བཀོད་སྒྲིག་བྱས་པ་རེད། བརྡ་ཐོའི་ནང་། དུས་་་་་
ཆེན་གྱི་ཁྱད་ཆོས་འབུར་དུ་ཐོན་པར་བྱས་ནས་སྤྱི་པའི་བདེ་་་་
འཇགས་ཀྱི་ཉེན་ཁ་སྔོན་འགོག་དང་ཚོད་འཛིན་ཡག་པོ་བྱེད་་
དགོས་པ་དང་། མྱུར་བགྲོད་གཞུང་ལམ་དང་།“འགྲུལ་་་་་་་
སྐྱེལ་རླངས་འཁོར་རིགས་གཉིས་དང་ཉེན་ཆེའི་དངོས་ཟོག་་་་
སྐྱེལ་འདྲེན་རླངས་འཁོར་རིགས་གཅིག”དྲ་ཐོག་ཁ་ཆད་་་་་་
རླངས་འཁོར། སྐབས་འཕྲལ་གཙང་གླས་རླངས་འཁོར་་་་་་་་་

སོགས་གཙོ་གནད་དུ་བྱས་ཐོག འགྲོ་ལམ་འགྲིམ་འགྲུལ་བདེ་
འཇགས་ལྟ་འདོམས་ཁྲིམས་བསྟར་བྱེད་ཤུགས་ཆེ་རུ་བཏང་་་་
ནས། ཁྲིམས་འགལ་ངང་སྐྱེལ་འདྲེན་བྱེད་པ་སོགས་ཁྲིམས་་་་
འགལ་བྱེད་སྤྱོད་རིགས་ལ་རྡུང་རྡེག་ནན་པོ་གཏོང་རྒྱུ་དང་་་་་
ཆབས་ཅིག དམངས་སྤྱོད་མཁའ་འགྲུལ་དང་། མྱུར་བགྲོད་་
ལྕགས་ལམ། སྤྱིར་བཏང་གི་ལྕགས་ལམ། འགྲུལ་སྐྱེལ་གྲུ་་་་་་་
གཟིངས་སོགས་འགྲུལ་པ་མང་པོ་བླུགས་པའི་སྐྱེལ་འདྲེན་ཡོ་་་
ཆས་ལ་ཡང་བདེ་འཇགས་ཞིབ་བཤེར་ནན་པོ་བྱས་ནས། སྡེབ་་
ཤི་སྡེབ་རྨས་ཀྱི་ལས་འཛོལ་ཐོན་རྒྱུ་མཐའ་གཅིག་ཏུ་སྔོན་་་་་་་་་
འགོག་བྱེད་དགོས་པའི་བླང་བྱ་བཏོན་ཡོད་པ་རེད།

གཞན་ཡང་། མཛེས་ལྗོངས་ཁུལ་ཁག་ཏུ་ཡུལ་སྐོར་བ་་་་
མང་པོ་ཡོང་བར་དམིགས་ནས་ལམ་གཤོང་ཇུས་གཞི་སྔ་ཙམ་་
བཟོས་ཏེ། འགྲུལ་རྒྱུན་ཚོད་འཛིན་ལུགས་མཐུན་བྱེད་་་་་་་་་་་་

དགོས་པ་དང་། དུས་ཡུན་རིང་པོ་གཉེར་སྐྱོང་བྱས་མེད་པའི་
རོལ་རྩེད་སྒྲིག་བཀོད་དང་གློག་ཆས་སོགས་ཀྱི་བདེ་འཇགས་་་
ཀྱི་མི་མངོན་པའི་རྐྱེན་ངན་གྲལ་བཤེར་བྱེད་ཤུགས་ཆེ་རུ་་་་་་་་་
བཏང་བ་དང་། བདེ་འཇགས་ཀྱི་མི་མངོན་པའི་རྐྱེན་ངན་་་་་
ཆེན་པོ་ལྡན་པ་དང་ཆུ་ལོག་དང་འདམ་རྡོའི་ཆུ་རུད་སོགས་་་་
ཀྱི་ཉེན་ཁ་ལྡན་རིགས་དུས་ཐོག་ཏུ་སྒོ་བརྒྱབ་ནས་གཉེར་་་་་
སྐྱོང་བྱེད་མཚམས་འཇོག་དགོས། སྒོ་དབྱེའི་ཁྲོམ་ར་དང་།
གསོལ་མགྲོན་ཁང་། རིག་དངོས་བཟོ་བཀོད།“སྤྱོད་སྒོ་མང་་
པོ་གཅིག་ཏུ་བསྒྲིལ་བའི”གནས་ཡུལ། མཛོད་ཁང་སོགས་ལ་
ཕྱོགས་ཡོངས་ནས་མེ་ཟོན་བདེ་འཇགས་ཞིབ་བཤེར་བྱས་པ་་་
མ་ཟད། ད་དུང་མང་ཚོགས་ཁྱིམ་གྱི་མེ་ཟོན་བདེ་འཇགས་་་་་
དྲིལ་བསྒྲགས་བྱེད་ཤུགས་ཆེ་རུ་བཏང་ནས། འབར་སླའི་་་་་་་
དངོས་རིགས་ཕུང་གསོག་རྒྱག་པ་དང་། གློག་ཆས་ཁག་གི་་་་་
གློག་སྐུད་གང་བྱུང་དུ་ཁྲིད་པ། མེ་ཟོན་བགྲོད་ལམ་བཀག་པ་
སོགས་ཀྱི་བདེ་འཇགས་ཀྱི་མི་མངོན་པའི་རྐྱེན་ངན་དུས་ཐོག་་
ཏུ་བསལ་ཏེ“མེ་སྐྱོན་ཆུང་ངུས་མི་སྲོག་འཕྲོག་པའི”གནས་་་་་
ཚུལ་ཐོན་རྒྱུ་སྔོན་འགོག་ནན་པོ་བྱས་པ་རེད།

(དམ་ཆོས་མི་ཕམ་གྱིས་བསྒྱུར། བདེ་སྐྱིད་སྒྲོལ་དཀར་་་་
གྱིས་ཞུས)

རྒྱལརྒྱལ་་སྲིདསྲིད་་སྤྱིསྤྱི་་ཁྱབཁྱབ་་ཁངཁང་་བདེབདེ་་འཇགསའཇགས་་ཐོནཐོན་་སྐྱེདསྐྱེད་་ཨུཨུ་་ལྷནལྷན་་གཞུངགཞུང་་དོནདོན་་ཁངཁང་་དངདང་་འཕྲལའཕྲལ་་སྡོམསྡོམ་་དོདོ་་དམདམ་་པུསཔུས།།
“ལྔ་གཅིག”གུང་གསེང་རིང་གི་བདེ་འཇགས་འགོག་ཟོན་ལས་

དོན་ཡག་པོ་སྒྲུབ་དགོས་པའི་བརྡ་ཐོ་བཏང་བ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་4ཚེས་29
ཉིན་གློག་འཕྲིན་འབྱོར་གསལ། ཚེས་29ཉིན་གྱི་ཕྱི་དྲོར།
པེ་ཅིང་གྲོང་ཁྱེར་མི་དམངས་སྲིད་གཞུང་གི་དྲུང་ཆེ་གཞོན་པ་
ཁྲེན་པེ་ཡིས་པེ་ཅིང་གྲོང་ཁྱེར་གྱི་ཏོག་གསར་གློ་ཚད་ཀྱི་་་་་་་་་་་་
རིམས་ནད་སྔོན་འགོག་དང་ཚོད་འཛིན་ལས་དོན་སྐོར་གྱི་་་་་་
གསར་འགྱུར་ཡོངས་བསྒྲགས་ཚོགས་འདུའི་ཐོག ཟླ་4ཚེས་་་
30ཉིན་གྱི་མཚན་མོའི་ཆུ་ཚོད་བཅུ་གཉིས་ནས་བཟུང་པེ་་་་་་་་
ཅིང་གིས་ཐོལ་བྱུང་གི་སྤྱི་པའི་འཕྲོད་བསྟེན་དོན་རྐྱེན་གྱི་བརྡ་
ལན་རིམ་པ་དང་པོ་ནས་གཉིས་པར་ལེགས་སྒྲིག་བྱས་ནས་དེ་
མཚུངས་ཀྱི་སྔོན་འགོག་དང་ཚོད་འཛིན་གྱི་ཐབས་ཇུས་ཀྱང་་་
ལེགས་སྒྲིག་བྱ་རྒྱུ་ཡིན་ཞེས་བརྗོད་པ་རེད།

ཁྲེན་པེ་ཡིས་ཟླ་བ་གསུམ་ཙམ་རིང་རིམས་ནད་སྔོན་་་་་་་་
འགོག་དང་ཚོད་འཛིན་གྱི་ལས་དོན་ཞིབ་ཚགས་ངང་་་་་་་་་་་་་་
བསྒྲུབས་པ་བརྒྱུད། པེ་ཅིང་གིས་པེ་ཅིང་དུ་ཡོང་མཁན་གྱི་་་་་
འགག་སྒོ་ནན་པོ་སྲུང་བ་དང་། མངའ་ཁོངས་ཕྱི་ནས་ཡོང་་་་
མཁན་ལ་ལོགས་སུ་འཇོག་པའི་ལྟ་ཞིབ་བྱེད་པ། སྡེ་ཁུལ་ལ་་་་
དོ་དམ་ནན་ཏན་བྱེད་པ། ཚན་པར་བདེ་ཐང་གི་ལྟ་སྐུལ་་་་་་་་
ཚད་ལེན་བྱེད་པ། ཚ་བ་རྒྱས་ནས་སྒོ་བསྟེན་སྨན་ཁང་དུ་་་་་་་་
ཡོང་མཁན་ལ་སྔ་ཙམ་གྲལ་བཤེར་བྱེད་པ། དོགས་གཞི་ཡོད་་
པའི་ནད་དཔེར་ཞིབ་བཤེར་བྱེད་དགོས་རིགས་ལ་ཞིབ་་་་་་་་་་་
བཤེར་བྱེད་པ། འགོ་ནད་ཀྱི་འབྱུང་ཁུངས་དང་དེ་བཞིན་་་་་་

འབྲེལ་ཐུག་དམ་ཟབ་ཡོད་མཁན་ལ་འཕྲལ་མར་ཕུགས་་་་་་་་་་་
འདེད་ངང་དོ་དམ་བྱེད་པ་སོགས་དགེ་མཚན་ལྡན་པའི་བྱ་་་་་
ཐབས་ནུས་ལྡན་རབ་དང་རིམ་པ་ལག་ལེན་བསྟར་བས། ད་་
ཆ་པེ་ཅིང་དུ་རིམས་ནད་སྔོན་འགོག་དང་ཚོད་འཛིན་གྱི་བདེ་
འཇགས་སྲུང་ཡོལ་བརྟན་པོ་ཞིག་ཆགས་ཏེ་ཉེན་ཁ་སྤྱིར་ན་་་་་
ཚོད་འཛིན་ཐུབ་ཡོད་ཅེས་བཤད།“གོང་གསལ་གྱི་གནས་་་་
ཚུལ་ལ་ཕྱོགས་ཡོངས་ནས་བསམ་གཞིགས་བྱས་ཚེ། པེ་ཅིང་་་
གིས་འཕྲལ་སྡོམ་བརྡ་ལན་རིམ་པ་དང་པོ་ནས་དམའ་རུ་་་་་་་་་
གཏོང་བའི་ཕྱི་ནང་གི་ཆ་རྐྱེན་སྤྱིར་ན་འཛོམས་ཡོད”ཅེས་་་་་་་
ཁྲེན་པེ་ཡིས་བཤད།

ཁྲེན་པེ་ཡིས། འཕྲལ་སྡོམ་གྱི་ལམ་སྲོལ་ལེགས་སྒྲིག་བྱས་
རྗེས་ཀྱི“ལྔ་གཅིག”ངལ་གསོའི་རིང་། པེ་ཅིང་དུ་སྔོན་་་་་་་་་་་་
འགོག་དང་ཚོད་འཛིན་གྱི་དུས་བབ་བརྟན་པོ་ཡོང་བ་རྒྱུན་་་་་
འཁྱོངས་བྱ་རྒྱུ་ནི་གནོན་ཤུགས་ལ་ཚོད་བགམ་དང་དངོས་་་་་་
འཐབ་ཀྱི་ཉམས་སད་ཅིག་ཀྱང་ཡིན་པས། པེ་ཅིང་གྲོང་ཁྱེར་་
གྱིས་སྤྱི་སྡོམ་ངང་རིམས་ནད་སྔོན་འགོག་དང་ཚོད་འཛིན་་་་་་
དང་ངལ་གསོའི་ཉིན་མོའི་བཀོད་སྒྲིག་ཡག་པོ་བྱ་རྒྱུ་སྟེ། མཛེས་

ལྗོངས་ཁུལ་དང་སྤྱི་གླིང་ཁག་ལ་དུས་ཚོད་དབྱེ་བ་དང་ཁ་ཆད་་་
བཟོས་ཏེ། འགྲུལ་བཞུད་ཚོད་འཛིན་ངང་མི་ཁ་འགྲེམས་་་་་་་
དགོས། སྤ་སེ་འཚོང་ས་དང་། འཛུལ་སྒོ་ཐོན་སྒོ་སོགས་ལ་་་་
མི་མང་པོ་མི་འཛོམས་པ། ཚོང་ར་དང་། སྒོ་རྩིས་ཚོང་་་་་་་་
ཁང་། བཟའ་བཏུང་ཁེ་ལས་ཀྱིས་ཁ་རས་རྒྱག་ཏུ་འཇུག་པ་་་་
དང་། སྒོ་ཁར་དྲོད་ཚད་ལྟ་བ། བར་ཐག་སྨི་གཅིག་རེ་་་་་་་་་་་་
འཇོག་པ། འགྲུལ་བཞུད་ཚོད་འཛིན་སོགས་ཀྱི་བྱ་ཐབས་་་་་་་
ཞིབ་ཕྲ་འདོན་རྒྱུ། ལས་གཉེར་བྱ་ཡུལ་དུ་རླུང་འགྲོ་དང་།
དུག་སེལ། གཙང་སྦྲ་འཕྲོད་བསྟེན་བཅས་ཡག་པོ་བྱ་རྒྱུ། མེ་་
འཁོར་བབས་ཚུགས་དང་གནམ་ཐང་སོགས་ས་ཚུགས་དང་་་་
ཐང་ཆེན་གཙོ་བོ་དང་སྤྱི་གླིང་གི་མཛེས་ལྗོངས་ཁུལ་དང་ཚོང་
དོན་ཁུལ་སོགས་ས་ཁུལ་གཙོ་བོའི་ཉེ་འཁོར་གྱི་འགྲིམ་འགྲུལ་་
སྐྱེལ་འདྲེན་སྲུང་སྐྱོང་བྱས་ནས། སྤྱི་པའི་འགྲིམ་འགྲུལ་གྱི་་་
སྐྱེལ་འདྲེན་ནུས་པ་འདང་ངེས་འགན་ལེན་བྱ་རྒྱུ་ཡིན་ཞེས་་་་་
བཤད།

（པ་སངས་ཚེ་རིང་གིས་བསྒྱུར། ཚེ་དབང་ལྷ་མོ་དང་་་་་
པ་ཚེས་ཞུས）

པེ་ཅིང་གིས་ཐོལ་བྱུང་གི་སྤྱི་པའི་འཕྲོད་བསྟེན་དོན་རྐྱེན་གྱི་བརྡ་ལན་
རིམ་པ་དང་པོ་ནས་གཉིས་པར་ལེགས་སྒྲིག་བྱས་པ། འདི་ག་ཚགས་པར་ཁང་དུ་ཧའར་པིན་་་

ནས་ཟླ་4ཚེས་28ཉིན་གློག་འཕྲིན་འབྱོར་་་་་་་་
གསལ། གསར་འགོད་པར་ཧེ་ལུང་ཅང་ཞིང་་་་་་་
ཆེན་ཞིང་ལས་གྲོང་གསེབ་ཐིང་ནས་ཤེས་རྟོགས་་་
བྱུང་བར། མིག་སྔར་ཞིང་ཆེན་ཡོངས་སུ་དཔྱིད་་་
རྨོད་དཔྱིད་འདེབས་སྤྱིར་བདེ་བླག་བྱུང་བ་དང་།
འབྲུ་རིགས་རྒྱ་ཁྱོན་མུའུ་དུང་ཕྱུར་2.155བཏབ་
པ་དེ་དུས་མཚུངས་ལས་མུའུ་ཁྲི་50ཙམ་མང་དུ་་་
སོང་ཡོད། མ་རྨོས་ལོ་ཏོག་ལྷོ་ནས་བྱང་བར་དང་
ནུབ་ནས་ཤར་བར་རིམ་པས་བཏབ་ཡོད། ཞིང་་་
ཆེན་ཡོངས་སུ་ཆུ་ཞིང་གི་ལྗང་མྱུག་ལ་གཡོག་བྱེད་
ཀྱི་དུས་སུ་སླེབས་ནས་སྐྱེ་འཚར་བཟང་བ་དང་།
ལྷོ་རྒྱུད་ས་ཁུལ་གྱི་ཆུ་འབྲས་ཀྱི་ལྗང་མྱུག་མང་ཆེ་་་་
བ་ལུད་རྒྱག་གི་དུས་སུ་སླེབས་པ། དབུས་ཤར་ས་
ཁུལ་གྱི་ཆུ་འབྲས་ཀྱི་ལྗང་མྱུག་ལ་ལུད་རྒྱག་དང་་་་་
གནོད་འབུ་འགོག་པའི་འགག་རྩའི་དུས་སུ་་་་་་་་་་་
སླེབས་ཡོད།

མིག་སྔར། གནམ་གཤིས་དྲོ་རུ་ཕྱིན་པ་དང་
བསྟུན། ཧེ་ལུང་ཅང་ཞིང་ཆེན་དུ་མ་རྨོས་ལོ་་་་་་་

ཏོག་འདེབས་པའི་དུས་ཚོད་ཡག་ཤོས་སུ་སླེབས་་་
ཡོད། ཞིང་ཆེན་ཞིང་ལས་གྲོང་གསེབ་ཐིང་གིས་་་
ཞིང་ཆེན་ཡོངས་ཀྱི་ཞིང་ལས་གྲོང་གསེབ་སྡེ་་་་་་་་
ཚན་གྱིས་ཞིང་ལས་དུས་ཚོད་ཀྱི་ཚད་གཞི་དང་་་་་
ལས་སྒྲུབ་ཀྱི་ཚད་གཞི་མཐའ་འཁྱོངས་བྱེད་པ་་་་་་་
དང་། གོ་སྐབས་བཟང་པོར་དམ་འཛིན། ཞིང་་་
འཕྲུལ་འཕྲུལ་ཆས་ཁག་གི་ནུས་པ་འདོན་སྤེལ་་་་་་་
གང་ལེགས་བཅས་བྱེད་དགོས་པའི་བླང་བྱ་་་་་་་་་་་
བཏོན་ཡོད། ཤེས་རྟོགས་བྱུང་བར་གཞིགས་ན།
ཧེ་ལུང་ཅང་ཞིང་ཆེན་ཞིང་ལས་གྲོང་གསེབ་་་་་་་་
ཐིང་གིས་ལས་དོན་གྱི་ཆེད་ལས་ཚན་ཁག་་་་་་་་་་་་་་
བཙུགས་ནས། དཔྱིད་གྲབས་ཐོན་སྐྱེད་མཛུབ་་་་་
ཁྲིད་ཚོགས་ཆུང་31ལ་བགོས་ཏེ་ལས་བཟོ་་་་་་་་་་་་
ཡོངས་རྫོགས་དཔྱིད་རྨོད་ཐོན་སྐྱེད་ཐད་མཛུབ་་་་
ཁྲིད་དང་ཞབས་འདེགས་ཞུ་བར་མངགས་ནས་་་་
ཐོན་སྐྱེད་འགན་ལེན་ནུས་ལྡན་ཡོང་བར་བྱས་་་་་་་
ཡོད།

(པ་སངས་སྒྲོན་ལགས་ཀྱིས་བསྒྱུར། རིག་་་་་
འཛིན་རྡོ་རྗེས་ཞུས)

ཧེ་ལུང་ཅང་གི་འབྲུ་རིགས་འདེབས་ཁྱོན་མུའུ་
དུང་ཕྱུར་2.155ཟིན་པ་དེ་དུས་མཚུངས་
ལས་མུའུ་ཁྲི་50ཙམ་མང་དུ་སོང་བ།


